
Ushbu to„plamda Oliy ta‟lim muassasasalari va ilmiy-tadqiqot institutlarida 

faoliyat ko„rsatayotgan professor-o„qituvchi va talabalarning ilmiy tadqiqot 

ishlarining natijalari e‟lon qilingan. Anjuman materiallari Oliy ta‟lim, fan va 

innovatsiyalar vazirligining 2023-yil 2-maydagi 118-sonli qaroriga asosan bajarildi. 

ARALASH IPLARDAN  TO‘QIMA ISHLAB CHIQARISH TEXNOLOGIYASINING 

TADQIQI  

 

A.Boysariyev. R.Yangiboyev. 

Termiz muhandislik –texnologiya instituti 

 

Ushbu maqolada poliester va yuqori cho‘ziluvchan rezina iplari asosida bo‘rtma naqshsimon 

mebelbop to‘qimalar assortimentini yaratish va  ishlab chiqarish  texnologiyasi takomillashtirish 

bo‘yicha ilmiy tadqiqot ishlari natijalari keltirilgan. 

 

O‘zbekiston to‘qimachilik va еngil sanoatini rivojlantirishning asosiy omillari sifatida 

mahalliy to‘qimachilik xomashyolarini qayta ishlash hajmini oshirish, ilg‘or chet el firmalari bilan 

hamkorlikda soha korxonalariga eng yangi texnologiya va zamonaviy uskunalarni joriy etish e’tirof 

etiladi [1]. 

Maxalliy xomashyolardan foydalangan holda maxsus to‘qimalar ishlab chiqarish 

texnologiyasini yaratish va ishlab chiqarishga tadbiq etish, to‘qimaga bo‘lgan talabni qondirish 

bilan birga  qo‘shimcha ishchi o‘rinlarini yaratadi. Respublikadagi mavjud xomashyo va zamonaviy 

to‘quv fabrikalariga o‘rnatilgan to‘kimachilik uskunalarida belgilangan fizik-mexanik xususiyatga 

ega maxsus to‘qimalarni ishlab chiqarish texnologiyasini yaratish katta amaliy ahamiyatga egadir. 

Marketing tadqiqotlari asosida iste’molchilar talablarini e’tiborga olib tayyor mato va 

buyumlar ishlab chiqarish, dunyo bozorida raqobatbardosh mahsulot bilan savdo qilishga erishish 

milliy iqtisodiyotimizning muhim shartlaridan biridir. Xozirgi vaqtda Respublikada turli 

soxalardagi dolzarb muammolarni bartaraf etish uchun ayrim to‘qimachilik materiallari, aynan еtarli 

darajada emasligi ma’lum va еchimini kutayotgan dolzarb masalalardan biridir [2]. 

TTESIning “To‘qimachilik matolari texnologiyasi” kafedrasida poliester va yuqori 

cho‘ziluvchan rezina iplari asosida bo‘rtma naqshsimon mebelbop to‘qimalar assortimentini 

yaratish va  ishlab chiqarish  texnologiyasi takomillashtirish bo‘yicha ilmiy tadqiqot ishlari olib 

borilmoqda.  

Bo‘rtma naqshsimon mebelbop to‘qimasini ishlab chiqarish uchun tanda va arqoq iplari 

sifatida chiziqli zichligi  T=10 teks poliester  va T=11 teks  bo‘lgan rezina iplaridan foydalanib, 

ishlab chiqariladi. To‘qimani to‘quv dastgohiga taxtlash omillari  1-jadvalda keltirilgan. 

 

                                                                                    1-jadval 

To‘qimani to‘quv dastgohiga taxtlash omillari 

№ Ko‘rsatkichlar O‘lchov birligi Qiymati 

2. Tanda ipining chiziqiy zichligi  teks 10 (poliester) 

2. Tanda ipining chiziqiy zichligi  teks 11 (rezina) 

3. Arqoq ipining chiziqiy zichligi teks 10 (poliester) 

3. Arqoq ipining chiziqiy zichligi teks 11 (rezina) 

4. To‘qimaning tanda bo‘yicha zichligi ip/10 sm 200 

5. To‘qimaning arqoq bo‘yicha zichligi:  ip/10 sm 200 

6. Tig‘ nomeri tish/10 sm 100 

7. Tig‘ tishidan o‘tkazilgan iplar soni ip 2 

8. O‘rnatilgan shodalar soni shoda 8 

9. 

O‘rilish rapporti 

-tanda bo‘yicha 

-arqoq bo‘yicha 

ip 

 

96 

96 

 

“To‘qimachilik matolar texnologiyasi” kafedrasining o‘quv laboratoriyasida mebelbop 

to‘qima tajribaviy namunalari uchun poliester va yuqori cho‘ziluvchan rezina iplaridan 

to‘quvchilikka to‘quv g‘altagi tayyorlandi. Mebelbop to‘qimalar ishqalanishga chidamli va yuqori 

cho‘ziluvchanlik  xususiyatga ega bo‘lishi lozim [3-8]. 

Quyida bo‘rtma naqshsimon mebelbop to‘qimasini to‘qimasini chiqarish texnologik zanjiri 

keltirilgan: xom ashyo ombori (tanda Tt=10 teks poliester va  Tt=11 teks rezina,  arqoq ipi Tt=10 

teks poliester va  Tt=11 teks rezina)   piltalab tandalash (Beninger )  Ip o‘tkazish  (PSM-230)   

10% , Ip ulash UP-250  To‘quvchilik  (STB-330) 

Tandalash jarayonida Beninger  piltalab tandalash mashinasi yordamida amalga oshirildi. 

Texnologik omillar kompyuterli boshqaruv tizimiga keltirildi. 

Piltalab tandalash mashinasi “Beninger” (Shveysariya) odatda ipak va jun iplar, turli sintetik 

iplar uchun va tandadagi iplar soni juda ko‘p bo‘lganda ishlatiladi. Boshqa soxalarda piltalab 

tandalash faqat tanda bo‘yicha murakkab rang rapportli to‘qimalar uchun qo‘llaniladi. 

1-rasmda poliester va rezina iplaridan tashkil topgan piltalarni barabanda joylanishi va 

omillari keltirilgan.      

              (1) 

α - konus burchagi; H - konus balandligi; h - pilta balandligi; T - konus asosini uzunligi; S-

pilta eni, mm. 

Barcha piltalarni tandalashga to‘g‘ri keladigan support siljish miqdorini quyidagicha 

aniqlash mumkin: 

H=h∙n   (sm)                                                          (2) 

1-rasm. Piltalarni barabanda joylanishi va omillari

Chiqindilarni kamaytirish va texnologik jarayon o‘timlaridagi iplar uzunligi muvofiqligini

ta’minlash uchun piltalab tandalash hisobi bajarildi.

Tandalash hisobi quyidagi ma’lumotlar asosida bajarildi:

t- tanda iplarining soni;

Tip- iplarning chiziqli zichligi, teks;

Ht.g‘- to‘quv g‘altagini gardishlari oralig‘i, sm;

Ntig'  - tig‘ nomeri, tish/dm;

mr  - tandalash romining sig‘imi.

2-jadvalda berilgan to‘qima uchun piltalab tandalash hisobining natijalari keltirilgan.

2-jadval

Piltalab tandalashning  hisobiy ko‘rsatgichlari

T/r Ko‘rsatgichlar Qiymatlar

1.  Piltadagi iplar soni 96

2.  Bitta piltaning eni, sm 4.8

3.  Piltadagi iplarning zichligi, ip/sm 20

4.  Support tig‘i nomeri, ip/dm 100

5.  To‘quv g‘altagiga o‘ralgan ip og‘irligi, kg; 33.5

6.  To‘quv g‘altagiga o‘ralgan ip uzunligi, m 1000

Yangi polistr va rezina iplaridan  olinadigan to‘qimaning texnik taxtlash  va piltalab tandalash

hisoblari bajarilib,  to‘kuv dastgoxi va piltalab tandalash mashinalariga taxtlash omillari aniqlandi.

To‘qimaning texnik hisobi bo‘yicha olingan natijalari asosida tajribaviy to‘qima, uchun yuqori

cho‘ziluvchanlik xususiyatiga ega mebelbop to‘qima namunasi ishlab chiqarish uchun to‘kuv

g‘altagi tayyorandi.

YENGIL SANOAT KORXONALARIDA RAQAMLI TEXNOLOGIYALARDAN

FOYDALANISH

Abdurazzak Abdusattarovich Abdujabborov

Toshkent shahar Standartlar instituti

Ushbu maqolada yurtimizda raqamli iqtisodiyotni faol rivojlantirish, barcha tarmoqlar va

sohalarda, eng avvalo, davlat boshqaruvi, ta’lim, sog‘liqni saqlash va qishloq xo‘jaligida

zamonaviy raqamli texnologiyalarini keng joriy etish bo‘yicha kompleks chora-tadbirlar amalga

oshirish bo‘yicha qisqacha yoritilgan.

Prezident Shavkat Mirziyoyevning Oliy Majlis va O‘zbekiston xalqiga

Murojaatnomasida “Endi olimlarimiz suv va energiyani tejash, tuproq unum- dorligi va hosildorlik,

geologiya, sanoat, qurilish kabi bugungi kunda biz uchun dolzarb yo‘nalishlarda aniq natijalar

ko‘rsatishlari kerak. Shu bilan birga, so‘nggi olti yilda aholimiz 13 foizga, sanoat korxonalari esa 2

barobar ortib, 45 mingdan 100 mingtaga ko‘paydi. Natijada elektr energiyasiga talab kamida 35

foizga oshdi va yildan-yilga ko‘payib bormoqda” deb ta’kidlab o‘tdilar. Jumladan, еngil sanoatning

holati mamlakatning iqtisodiy va strategic xavfsizligiga ta’sir qiladi. Shuning uchun ham

rivojlangan mamlakatlarda еngil sanoat iqtisodiyotning xomashyo tarmog‘iga, rivojlanayotgan

mamlakatlarda esa ustuvor sohaga aylanib bormoqda.

